
Oʻzbekiston Respublikasi Maktabgacha va maktab taʼlimi vazirligida statistik
va ochiq maʼlumotlar toʻplamlarini shakllantirish toʻgʻrisida

Oʻzbekiston Respublikasi Prezidentining “Davlat organlari va tashkilotlari
faoliyatining ochiqlik darajasini oshirish va baholash tizimini joriy etish chora-
tadbirlari toʻgʻrisida” 2022-yil 15-iyundagi PF-154-son Farmoni hamda “Oʻzbekiston
Respublikasi milliy statistika tizimini yanada takomillashtirish va rivojlantirish chora-
tadbirlari toʻgʻrisida” 2020-yil 3-avgustdagi PQ-4796-son qarorlari ijrosini taʼminlash
maqsadida buyuraman:

Axborot-tahlil va ijro intizomi boshqarmasi (Sh.Muxamedov), Maktabgacha
ta’lim tizimi faoliyatini muvofiqlashtirish bo‘limi (L.Berdiyeva), Taʼlim sifatini
baholash, litsenziyalash va akkreditatsiyalash departamenti (S.Radjabov), Umumiy
oʻrta taʼlim tashkilotlari faoliyatini muvofiqlashtirish boshqarmasi (E.Murodov),
Maktabdan tashqari taʼlimni tashkil etish boʻlimi (I.Xoldarova) vazirlikning idoraviy
statistika maʼlumotlarini shakllantirish va Oʻzbekiston Respublikasi Davlat statistika
qoʻmitasi bilan axborot almashinuvini taʼminlash boʻyicha masʼul boʻlinmalari etib
belgilansin.

 Strategik rivojlantirish va xalqaro reytinglar boshqarmasi (L.Xoʻjaqulov)ga
UNESCOning Taʼlim boʻyicha milliy statistika (National Statistics on Education,
UNESCO) maʼlumotlar bazasida Oʻzbekiston Respublikasi toʻgʻrisidagi mavjud
boʻlmagan indikatorlarni (umumiy oʻrta taʼlim tashkilotlari va muassasalariga oid
qismi boʻyicha) xalqaro tan olingan va tavsiya etilgan uslubiyat asosida shakllantirish
vazifasi yuklatilsin.

 Oʻzbekiston Respublikasining Ochiq maʼlumotlar portalida hamda
Maktabgacha va maktab taʼlimi vazirligining rasmiy veb-saytlarida eʼlon qilinishi
lozim boʻlgan ochiq maʼlumotlar toʻplamlari roʻyxatini taqdim etish rejasi ilovaga
muvofiq tasdiqlansin.

 Axborot xizmati (D.Sobirova), AKTni joriy etish va raqamlashtirish boʻlimi
(R.Musurmonov)ga tegishli tarkibiy boʻlinmalar tomonidan taqdim etilgan ochiq
maʼlumotlar toʻplamlarini belgilangan muddatlarda Oʻzbekiston Respublikasining
Ochiq maʼlumotlar portalida (data.egov.uz) yangilab borish vazifasi yuklatilsin.

 Oʻzbekiston Respublikasi Maktabgacha va maktab taʼlimi vazirining
2020-yil 29-avgustdagi “Oʻzbekiston Respublikasi milliy statistika tizimini yanada



takomillashtirish va rivojlantirish chora-tadbirlari toʻgʻrisida”gi 201-sonli buyrugʻi oʻz
kuchini yoʻqotgan deb hisoblansin.

 Devonxona (D.Isxakova) oʻrnatilgan tartibda ushbu buyruqni barcha boshqarma
va boʻlimlari, hududiy boshqarmalar hamda vazirlik tasarrufidagi tashkilotlarga
yetkazsin.

 Mazkur buyruqning bajarilishini nazorat qilishni oʻz zimmamda qoldiraman.

